
2019 жылғы 31 мамырдағы

№ 79 қаулысымен

бекітілген

Отандық өндірістегі жеңіл автокөлікті 

сатып алушыларды кредиттеу 

БАҒДАРЛАМАСЫ
I. ЖАЛПЫ ЕРЕЖЕЛЕР

Отандық өндірістегі жеңіл автокөлікті сатып алушыларды кредиттеу бағдарламасында (бұдан әрі – Бағдарлама) мынадай ұғымдар пайдаланылады:

1) ҚДБ – «Қазақстанның Даму Банкі» АҚ;

2) ҚОҚ – «Қазақстанның орнықтылық қоры»;

3) ЕДБ – екінші деңгейдегі  банктер.

II. АҒЫМДАҒЫ АХУАЛДЫ ТАЛДАУ

1. Автомобиль нарығының ағымдағы жағдайы

Қазақстан Республикасы Ұлттық экономика министрлігі Статистика комитетінің деректері бойынша 2019 жылғы 1 қаңтарда Қазақстан Республикасында 3,8 млн жеңіл автомобиль бар. Соңғы он жылда жеңіл автомобильдер паркі 49%-ға ұлғайды.

Қазақстан халқының автокөлікпен қамтылуы 1000 тұрғынға 211 жеңіл автомобильді құрады.

Дереккөзі: UNECE, АҚШ Көлік департаменті, ҚР ҰЭМ Статистика комитеті 
Елдің автомобиль паркі ескіруде. Тіркелген жеңіл автомобильдердің жалпы санында 2019 жылғы 1 қаңтарда 64% автомобиль 10 жылдан үлкен. 2018 жылы тіркеуден өткен 775,5 мың жеңіл автомобильдің ішінен 66%-ы 10 жылдан үлкен (511,9 мың бірлік).

Дереккөзі: ҚР ҰЭМ Статистика комитеті 
2018 жылы 32,3 мың автокөлік құралы (жеңіл, жүк, автобус техникасын, арнайы машиналар мен тіркемелерді қоса алғанда) шығарылды, бұл өткен жылмен салыстырғанда 64,9%-ға көп. Құны бойынша алғанда өндірілген өнім көлемі 206,0 млрд теңгені құрады. Саланың өнеркәсіп өндірісінің индексі өткен жылмен салыстырғанда 140,4%-ды құрады. Машина жасаудағы автомобиль саласының үлесі 19%-ға (2017 жылы 15%) дейін ұлғайды.

Дереккөзі: ҚР ҰЭМ Статистика комитетінің деректері
Барлық шығарылған автокөлік құралдарының 93%-ы жеңіл автомобильдерге тиесілі. Олардың өндірісі өткен жылмен салыстырғанда 78,8%-ға ұлғая отырып, 2018 жылы 30,0 мың бірлікті құрады. 

Отандық өндірістегі жеңіл автомобильдерді сату көлемі өткен жылмен салыстырғанда 44,1%-ға ұлғая отырып, 2018 жылы 24,3 мың бірлікті құрады. Нәтижесінде, отандық автомобильдердің жалпы сатудағы үлесі 2017 жылғы 40%-дан 2018 жылы 48%-ға дейін өсті. Басқаша айтқанда, сатылған әрбір екінші автомобиль Қазақстанда жасалған. 

2. Автокредиттеу нарығы

2019 жылғы 1 қаңтардағы жағдай бойынша ЕДБ-нің жеке тұлғалардың автомобиль сатып алуына кредиттерінің портфелі бір жылда 20,3%-ға ұлғая отырып, 356,0 млрд теңге болды. ЕДБ бөлшек кредиттерінің жалпы портфеліндегі автокредиттер үлесі 2017 жылғы 10,1% -дан 2018 жылы 10,7%-ға дейін өсті. 

2018 жылы ЕДБ 222,1 млрд теңге сомаға 92,5 мың автокредит берген. Өткен жылмен салыстырғанда көлемі екі есеге ұлғайған.

Автокредиттеу көлемі негізінен ЕДБ меншікті бағдарламаларының есебінен өседі. Мәселен, 2018 жылы меншікті бағдарламалар бойынша 205,2 млрд теңге сомаға 89,2 мың автокредит берілген, өткен жылмен салыстырғанда екі есеге (қарыздар саны мен сомасы бойынша) ұлғайған. Отандық өндірістегі автомобильдерді кредиттеу банктердің меншікті қаражаты есебінен 38,8 млрд теңге (2,4 есе өсім) сомаға 11,0 мың бірлікке дейін (65%-ға өсім) айтарлықтай өсті. Кредиттердің осы санатына сұраныс олар бойынша номиналдық сыйақы мөлшерлемесі айтарлықтай жоғары 13-26% деңгейінде қалуына қарамастан өсіп отыр. 

ЕДБ-нің берілген автокредиттер бойынша орташа алынған мөлшерлемелері 14%-26% аралығында өзгеріп отырады. Ұсталған автомобильдерді сатып алуға кредиттер бойынша сыйақының неғұрлым жоғары мөлшерлемесі – 26%. Отандық жаңа автомобильдерді сатып алуға кредиттер бойынша сыйақының мөлшерлемесі 2014 жылғы 21,0%-дан 2018 жылғы 13,8%-ға дейін төмендеді.

Қазақстанның автоөнеркәсіп кешені өндіріс 2015-2016 жылдары төмендегеннен кейін қалпына келуде. Сонымен бірге, отандық автомобильдерге сұраныстың деректері қазіргі кезде нарықтың толық болмауын және өндірісті одан әрі дамыту үшін жоғары әлеует бар екендігін куәландырады. 

III. БАҒДАРЛАМАНЫ ІСКЕ АСЫРУ ТЕТІГІ
Отандық өндірістегі жеңіл автокөлікті сатып алушы жеке тұлғаларды кредиттеу үшін Ұлттық Банк мынадай тетікті іске асыру арқылы қаржыландыру ұсынады.

1. Ұлттық Банк ҚОҚ-тың жарғылық капиталын кезең-кезеңімен ұлғатуды жүзеге асырады.

2. ҚДБ 2019-2013 жылдар ішінде жыл сайын мынадай талаптармен 20 млрд теңгеге дейінгі сомаға облигациялар шығару арқылы ҚОҚ-тан қарыз алуды жүзеге асырады:

1) валютасы – теңге;

2) сыйақы мөлшерлемесі – жылдық 0,15%;

3) айналыс мерзімі – 20 жылға дейін;

4) облигацияларды орналастырудан алынған ақшаны пайдаланудың нысаналы мақсаты – Бағдарламада айқындалған талаптармен отандық өндірістің жеңіл автокөлігін сатып алушы жеке тұлғаларды кредиттеуге арналған қарыз тетігі арқылы екінші деңгейдегі банктерді қаржыландыру;
5) купондық сыйақы төлеудің кезеңділігі – жылына кемінде екі рет;
6) облигацияларды өтеу мерзімі – эмитенттің бастамасы бойынша ішінара немесе толық мерзімінен бұрын өтеу құқығымен айналыс мерзімінің соңында.

3. ҚДБ:

1) отандық автоөндірушілердің тізбесін және оларға лимиттердің сомасын;

Бағдарламаның IV бөлімінде белгіленген талаптарға сәйкес ЕДБ тізбесін және оларға лимиттердің сомасын айқындайды.
4. ЕДБ ҚДБ бөлетін қаражаттан төлемдерді жүргізу үшін Ұлттық Банкте  жекелеген банктік шоттарын ашады.

5. ҚДБ мынадай негізгі талаптармен ЕДБ-мен банктік қарыз шартын  жасайды:

1) қарыз қаражатын ЕДБ-нің Ұлттық Банктегі жекелеген банктік шоттарында қамтамасыз етусіз  орналастыру;

2) сыйақы мөлшерлемесі – жылдық 1,0%-дан аспайды;

3) қарыз мерзімі – 20 жылға дейін;

4) қарыз бойынша сыйақы төлеу – жылына екі рет;

5) ЕДБ-нің кредит қаражатын игеру мерзімі – банктік қарыз шарты немесе ҚДБ және ЕДБ арасында қарыз сомасын ұлғайту туралы банктік қарыз шартына қосымша келісім жасаған күннен бастап 18 айға дейін;

6) қарыз валютасы – теңге;

7) негізгі борышты өтеу – мерзім соңында, ішінара немесе толық мерзімінен бұрын өтеу құқығымен;

8) нысаналы мақсат – отандық өндірістің жеңіл автокөлігін сатып алушы жеке тұлғаларды Бағдарламаның VI бөлімінде белгіленген талаптармен кредиттеу.

6. ЕДБ орналастырылған кредит қаражатын нысаналы пайдалану және игеру бойынша ҚДБ алдында есеп береді.

ЕДБ-нің есептер беру тәртібі, нысаны және кезеңділігі, сондай-ақ ЕДБ-ге кредиттер берудің осы Бағдарламада көзделмеген өзге де талаптары тиісті банктік қарыз шартында белгіленеді.

ЕДБ бөлінген қаражатты шетел валютасына инвестициялауға жіберуге тыйым салады.

ЕДБ түпкілікті қарыз алушылардың бұрын берілген қарыздарды өтеу есебінен бос қаражатты Ұлттық Банктегі өздерінің жекелеген банктік шоттарына аударуды ай сайынғы негізде жүзеге асырады.

7. Бөлінетін қаражатты мақсатқа сай пайдаланбаған және (немесе) уақытылы игермеген, сондай-ақ ҚДБ және ЕДБ арасындағы банктік қарыз шартында көзделген жағдайлар басталған жағдайларда ҚДБ тиісті банктік қарыз шартын жедел бұзуға және жоғарыда көрсетілген бұзушылықтар анықталған орналастырылған қаражатты қайтарып алуға құқылы.

8. ҚДБ және ЕДБ арасында жасалған банктік қарыз шарттары бойынша қарыздарды ЕДБ мерзімінен бұрын өтеген жағдайда осы қаражатты қайта пайдалану ҚДБ-нің тиісті шешімі негізінде жүзеге асырылады.

IV. БАНКТЕРГЕ  ҚОЙЫЛАТЫН  ТАЛАПТАР 

Осы Бағдарлама шеңберінде отандық өндірістегі  жеңіл автокөлікті сатып алушы жеке тұлғаларды кредиттеуге арналған негізді қаржыландыруды  алатын ЕДБ мынадай  талаптарға  сәйкес келуге  тиіс:

1) «Standard&Poor's» рейтингтік агенттігінің «В–» төмен емес ұзақ мерзімді кредитік рейтингінің немесе «Moody's Investors Service» және «Fitch» рейтингтік агенттіктердің  осындай деңгейдегі  рейтингінің болуы;
2) кредитті игеру кезінде Қазақстан Республикасының барлық  өңірлерінде  филиал желісінің  болуы.

 
V. ОТАНДЫҚ  ӨНДІРІСТЕГІ АВТОМОБИЛЬДЕРДІ  САТЫП АЛУШЫ  ҚАРЫЗ АЛУШЫЛАРДЫ  КРЕДИТТЕУ  ТАЛАПТАРЫ

ЕДБ-нің Бағдарлама  бойынша отандық өндірістегі жеңіл автокөліктерді сатып алушы жеке тұлғаларға  беретін  қарыздарының өлшемдері мынадай  өлшемшарттарға  сәйкес келуге  тиіс.

	Көрсеткіш
	Талап, мәні

	Сатып  алынатын автомобильдің  ең  жоғары  құны
	15 млн теңге

	Қарыз  мерзімі
	7 жылдан артық  емес

	Қарыз валютасы
	Теңге

	Сыйақының жылдық  номиналды    мөлшерлемесі


	 4%-дан жоғары емес. Бұл ретте Ұлттық Банктің
 талаптарына  сәйкес белгіленетін қарыз алушы  үшін  сыйақының жылдық тиімді  мөлшерлемесі қарыз алушының автокөлікті сақтандыру  және кепілге ресімдеу бойынша шығындарын  ескере отырып жылдық 7,5%-дан аспауға тиіс.

	Басқа талаптар
	Қарыз алушылар отандық  өндірістегі  жеңіл автокөлікті сақтандыру  және кепілге ресімдеу бойынша  шығыстарды төлейді.


Қарыз алушы қарызды өтеу кезінде ЕДБ-нің отандық  өндірістегі  жеңіл автокөлікті сатып алушыларды Бағдарламаларда белгіленген талаптармен қайтарылған қаражат есебінен  қайта  кредиттеуіне  жол  беріледі.
VI. БАҒДАРЛАМАНЫ ІСКЕ  АСЫРУ МОНИТОРИНГІ 

ЕДБ арқылы отандық өндірістегі автоөндірушілерді қолдау аясында негізделген қаржыландыру құралдарының мониторингі мынадай тәртіпте жүзеге асырылады.

ҚДБ ЕДБ-нің банктік қарыз шарттары бойынша өз міндеттемелерін орындауының мониторингін жүзеге асырады. 

ҚДБ Ұлттық Банкке және ҚОҚ-қа мынадай:  

1) ЕДБ-нің тартылған қаражатты игеру барысы туралы ақпарат (ай сайын); 

2) ЕДБ мақұлдаған және берген қарыздар бойынша жиынтық ақпарат (ай сайын); 

3) Бағдарламаның іске асырылу барысы туралы өзге ақпарат (сұрату бойынша) ұсынады.
VII. КҮТІЛЕТІН НӘТИЖЕЛЕР 

Бағдарламаны іске асыру автоөнеркәсіптік кешен мен экономиканың аралас салаларының дамуына жағымды әсерін тигізеді, халықтың отандық өндірістегі жеңіл автомобильдермен қамтамасыз етілу санын көбейтіп,  жаңа жұмыс орындарын құруға ықпал етеді және инвестициялық ахуалды жақсартады деп күтіледі. 

Бағдарламаны іске асыру нәтижелері бойынша банктердің автокредиттер портфелі кем дегенде 100 млрд теңгеге ұлғаяды. 
� 	Қазақстан Республикасы Ұлттық Банкі Басқармасының 2012 жылғы  26 наурыздағы  137 қаулысымен  бекітілген Қарыздар мен салымдар бойынша шынайы, жылдық, тиімді, салыстырмалы есептеудегі сыйақы мөлшерлемелерін (нақты құнын) есептеу қағидалары





